KVARA DIMANĈO DE KARESMO
(Homilio de Mons. Giovanni Balconi, 20/03/2010)

Kiam oni eltiras iun ankoraŭ viva
post unu semajno,
dek tagoj,
unu monato
el la ruboj kaŭzitaj de tertremo,
 ĉi tio fariĝas ĝojo kaj festo por ĉiuj:
ĉi tio estas signo de espero.

Jesuo liberigas min el la morto de la peko,
nin malligas el la ligiloj de nia egoismo,

de niaj difektoj,

de niaj malvirtoj.

La resurekto de Lazaro antaŭanoncas la resurekton de Jesuo
kaj al ni donas la koordinatojn
pri tio, kio ĉeestas en la animo kaj en la koro, kiam intervenas la Vorto de Jesuo.

La evangeliisto Johano ne diras nur:

Aŭdu la Vorton;
sed al ni diras:
vidu la Vorton,
Ni vidas la Vorton,
ni kontemplas la Vorton,
niaj manoj palpas la Vorton.

La vortoj de Jesuo estas faktoj,
okazoj, aferoj kiuj okazas.

Ĉu ni povas koni Jesuon sen lin ami?
Jen kial en la paĝo evangelia 
Johano substrekas plurfoje la ĉeesto de Maria kaj Marta.
Ili amis Jesuon.
La amo produktas la altiron,
la sintonion,
la komunecon.

Guglielmo el Saint Tierry skribis:
amor ipse intellectus est.
La amo estas jam kono.
Se vi ne amas la veron,
malfacile vi ĝin asimilas.

Se vi ne amas Jesuon
vi ne bezonas eniri en lian misteron.

Jen la demando, kiun Jesuo faras al la du fratinoj.
Ĉu vi kredas?
Atendu!
Rigardu!

Maria kaj Marta volus preskaŭ reteni Jesuon.
Sinjoro, li estas tie kvar tagojn!
Li jam malbonodoras.

Ili teorie komprenis: Mi estas la releviĝo kaj la vivo;
sed ili ne ankoraŭ sin antaŭpreparis vidi lian manifestadon kaj liajn efikojn.

Ĉu mi ne diris al vi, ke se vi kredas, vi vidos la gloron de Dio?
Vi vidos!!!
Ĉi tia estas la paŝo, kiun vi devus fari;
ne kontentiĝu diri: ni jam ĉi tion scias.

Mi konas, ke la konfeso...
Mi komprenas, ke la Eŭkaristio...

Kaj do?
Kiaj estas la konsekvencoj de via kono?

Konstruu ni la izotopion,
la itineron semantikan

de la amikeco de Jesuo.

Jen, tiu, kiun vi amas estas malsana.

Marta, kiam ŝi eksciis, ke Jesuo alproksimiĝas, iris al li renkonte,

Marta sekrete vokis sian fratinon Maria dirante:
la Majstro ĉeestas kaj vokas vin.
Kaj ŝi rapide leviĝis kaj iris al li.

Se vi estus ĉi tie...

Jesuo larmis.
la Judoj do diris: Jen, vidu, kiel li lin amis!

Jesuo mergiĝis en la dramojn de la vivo,
ne ĝin superflugante,
sed ĝin prenante sur siajn ŝultrojn.

La amo volas vidalvidon.
Lasu ke mi vin rigardu vide

kaj mi esploru viajn okulojn!

Ĉi tio valoras ankaŭ pri Jesuo.

Iu juna monaĥo iris al patro Teodoro 
kaj komencis interparoli pri aferoj, kiujn li neniam spertis.
La maljuna monaĥo diris:
vi ankoraŭ ne trovis la ŝipon,
ne ŝarĝis la bagaĝon
kaj, ĉu vi jam alvenis en la havenon antaŭ ol vi startis?
Antaŭe,
faru vian agadon,
kaj poste vi alvenos al tio, pri kio vi parolas.

Ĉu,
eble,
ankaŭ ni faras ĉi tian eraron?
Ĉu ni priparolas
eĉ antaŭ ol ni agadas?

2

